
ACTA DERA SESSION EXTRAORDINÀRIA DETH PLEN DETH CONSELH GENERAU
D’ARAN

Acta nº Ora inici Ora finalizacion Data Lòc

4/2026 09.03 h 09.27 h 27.03.2026 Casa deth Senhor d’Arròs

ASSISTISSEN

Sindica
Mgfca. Sra. Maria Vergés Pérez 

Conselhèrs/es
Mgfc. Sr. Francisco Bruna Capel
Mgfc. Sr. Oriol Sala Sánchez
Mgfc. Sr. Javier Cavero Sáez
Mgfca. Sra. Maria Menis Farré
Mgfc. Sr. Andreu Cortés Labrid
Mgfc. Sr. José Luís Boya Alòs
Mgfca. Sra. Ròsa Maria Salgueiro Pujòs
Mgfc. Sr. César Ruiz-Canela Nieto 
Mgfc. Sr. Òscar Canut Cònsul 
Mgfc. Sr. Francisco José Rodríguez Berart

Abséncies
Mgfca. Sra. Àngela Cases Andreu
Mgfc. Sr. José Canut Herráiz

Secretari generau
Sr. Carmel Aran Moyà

Interventor de Hons 
Sr. Xavier Pascual Santisteve 

ORDE DETH DIA

1) Aprobacion,  se procedís,  des Relacions  de  Locs  de Treball  deth  personau  deth
Conselh  Generau  d’Aran,  organismes  autonòms  e societats  dependentes  entar
exercici 2026

2) Aprobacion,  se  procedís,  des  plantilhes  deth  personau  deth  Conselh  Generau
d’Aran e organismes autonòms dependents entar exercici 2026

3) Aprobacion, se procedís, aprobacion iniciau, se procedís, deth pressupòst generau
consolidat deth Conselh Generau d’Aran entar exercici 2026

4) Aprobacion,  se  procedís,  dera  declaracion  de  servicis  essenciaus  e  sectors
prioritaris  entar  an 2026,  as  efèctes de  çò  que  prevé  era  Lei  6/2018,  de 3  de
junhsèga, de pressupòsti generaus der estat entar an 2018

DESVOLOPAMENT DERA SESSION

Er objècte d’aguesta reünion ei realizar Session Extraordinària deth Plen deth Conselh
Generau  d’Aran  e,  un  viatge  comprovada  peth  secretari  generau  era  existéncia  deth
quòrum  legau  de  besonh  entà  que  se  pogue  començar  en  prumèra  convocatòria,  ac
comunique ara sindica que la declare dubèrta, e procedís a dar compde des punts der
orde deth dia: 

1èr.-  APROBACION,  SE  PROCEDÍS,  DES  RELACIONS  DE  LÒCS  DE  TREBALH  DETH
PERSONAU  DETH  CONSELH  GENERAU  D’ARAN,  ORGANISMES  AUTONÒMS  E
SOCIETATS DEPENDENTES ENTAR EXERCICI 2026.-

Cossent damb çò que dispausen er article 28.2.g) dera Lei 1/2015, de 5 de hereuèr, deth
Regim Especiau d’Aran; er article 112 dera Lei 7/1985, de 2 d’abriu, Reguladora des Bases
de Regim Locau; er article 50.k) e .i) e er article 283 deth Decret Legislatiu 2/2003, de 28
d’abriu, peth quau s’apròve eth Tèxte Rehonut dera Lei Municipau e de Regim Locau de
Catalunya; es articles 168 e 169 deth Reiau Decret Legislatiu 2/2004, de 5 de març, peth
quau s’apròve eth Tèxte Rehonut dera Lei Reguladora des Isendes Locaus; er article 28
deth Reiau decret 500/1990, de 20 d’abriu, peth quau se desvòlope eth Capítol Prumèr
deth Títol Siesau dera Lei 39/1998, de 28 de deseme; e er art.  11.1.a) dera Lei 19/2014,
deth 29 de deseme, de Transparéncia, Accès ara Informacion Publica e Bon Govèrn.

Cossent damb tot çò expausat e vist eth dictamen positiu dera Comission Informativa
Permanenta de Servicis Generaus deth Conselh Generau d’Aran de data 23 de març de
2026,  se  prepause  ath  Plen  era  aprobacion  des  Relacions  de  Lòcs  de  Trebalh  deth
personau deth Conselh Generau d’Aran, organismes autonòms e societats dependentes
entar exercici 2026.

Un viatge sotmetuda era prepausa a votacion e debat, s’obtien onze (11) vòts a favor dera
sindica e des conselhèrs Mgfc. Sr.  Francisco Bruna Capel, Mgfc. Sr.  Javier Cavero Sáez,
Mgfca.  Sra.  Maria Menis Farré,  Mgfc.  Sr.  Oriol  Sala Sánchez,  Mgfc.  Sr.  Andreu  Cortés
Labrid, Mgfc. Sr. José Luis Boya Alòs, Mgfca. Sra. Ròsa Maria Salgueiro Pujòs, Mgfc. Sr.
César  Ruiz-Canela  Nueto,  Mgfc.  Sr.  Òscar  Canut  Cónsul  e  Mgfc.  Sr.  Francisco  José
Rodríguez  Berart  pera  quau  causa  s’acòrde  per  unanimitat  des  onze  (11)  membres
presents deth totau de tretze que formen era Corporacion:

Prumèr.-  Aprovar  es  relacions  de  lòcs  de  trebalh  deth  personau  ath  servici  d’aguesta
Corporacion,  des  sòns  organismes  autonòms  e  des  sues  societats  dependentes  entar
exercici 2026, atau coma es modificacions que poguen existir, que comprenen toti es lòcs
de trabalh reservadi ath personau foncionari de carrèra, ath personau laborau e eventuau
que  figuren  includidi  en  pressupòst,  documentacion  que  s’adjunh  coma  Annèxe  en
expedient corresponent.

Dusau.- Restar ASSABENTAT dera relacion de lòcs de trebalh deth personau ath servici
deth Consorci LEADER PIRINEUS OCCIDENTAL atau coma es modificacions que poguen
existir,  que  comprenen  toti  es  lòcs  de  trabalh  reservadi  ath  personau  foncionari  de
carrèra e ath personau laborau que figuren includidi en pressupòst, documentacion que
s’adjunh coma Annèxe en expedient corresponent.

Tresau.-  Publicar  en  BOP  de  Lleida,  en  DOGC,  en  pannèu  d’anoncis  e  ena  sedença
electronica dera Corporacion era relacion de lòcs de trebalh.

Quatau.-  Traméter ua còpia d’aguest  acòrd ara Direcció General  d’Administració  Local
dera Generalitat de Catalunya e ara Subdelegación del Gobierno en Lleida.

Cincau.- Publicar aguesti acòrds en Portau dera Transparéncia dera Corporacion. 

Siesau.- Facultar ara Sindica, en nòm e representacion deth Conselh, entara signatura de
toti  es  documents  publics  e/o  privats  que  siguen  de  besonh  entà  her  efectives  era
tramitacion e execucion d’aguesti acòrds.

2au.-  APROBACION,  SE  PROCEDÍS,  DES  PLANTILHES  DETH  PERSONAU  DETH
CONSELH  GENERAU  D’ARAN  E  ORGANISMES  AUTONÒMS  DEPENDENTS  ENTAR
EXERCICI 2026.-

Cossent damb çò que dispausen er article 28.2.g) dera Lei 1/2015, de 5 de hereuèr, deth
Regim Especiau d’Aran; er article 112 dera Lei 7/1985, de 2 d’abriu, Reguladora des Bases
de Regim Locau; er article 50.k) e .i) e er article 283 deth Decret Legislatiu 2/2003, de 28
d’abriu, peth quau s’apròve eth Tèxte Rehonut dera Lei Municipau e de Regim Locau de
Catalunya; es articles 168 e 169 deth Reiau Decret Legislatiu 2/2004, de 5 de març, peth
quau s’apròve eth Tèxte Rehonut dera Lei Reguladora des Isendes Locaus; er article 28
deth Reiau decret 500/1990, de 20 d’abriu, peth quau se desvòlope eth Capítol Prumèr
deth Títol Siesau dera Lei 39/1998, de 28 de deseme; e er art.  11.1.a) dera Lei 19/2014,
deth 29 de deseme, de Transparéncia, Accès ara Informacion Publica e Bon Govèrn.

Cossent damb tot çò expausat e vist eth dictamen positiu dera Comission Informativa
Permanenta de Servicis Generaus deth Conselh Generau d’Aran de data 23 de març de
2026, se prepause ath Plen era aprobacion des plantilhes deth personau deth Conselh
Generau d’Aran e organismes autonòms dependents entar exercici 2026.

Un viatge sotmetuda era prepausa a votacion e debat, s’obtien onze (11) vòts a favor dera
sindica e des conselhèrs Mgfc. Sr.  Francisco Bruna Capel, Mgfc. Sr.  Javier Cavero Sáez,
Mgfca.  Sra.  Maria Menis Farré,  Mgfc.  Sr.  Oriol  Sala Sánchez,  Mgfc.  Sr.  Andreu  Cortés
Labrid, Mgfc. Sr. José Luis Boya Alòs, Mgfca. Sra. Ròsa Maria Salgueiro Pujòs, Mgfc. Sr.
César  Ruiz-Canela  Nueto,  Mgfc.  Sr.  Òscar  Canut  Cónsul  e  Mgfc.  Sr.  Francisco  José
Rodríguez  Berart  pera  quau  causa  s’acòrde  per  unanimitat  des  onze  (11)  membres
presents deth totau de tretze que formen era Corporacion:

Prumèr.-  Aprovar es plantilhes deth personau ath servici  d’aguesta Corporacion e des
sòns organismes autonòms  entar exercici 2026, atau coma es modificacions que poguen
existir,  que  comprenen  toti  es  lòcs  de  trabalh  reservadi  ath  personau  foncionari  de
carrèra,  ath  personau  laborau  e  eventuau  que  figuren  includidi  en  pressupòst,
documentacion que s’adjunh coma Annèxe en expedient corresponent.

Dusau.-  Restar  ASSABENTAT  dera  plantilha  deth  personau  ath  servici  deth  Consorci
Leader Pirineus Occidental entar exercici 2026, atau coma es modificacions que poguen
existir,  que  comprenen  toti  es  lòcs  de  trabalh  reservadi  ath  personau  foncionari  de
carrèra e ath personau laborau que figuren includidi en pressupòst, documentacion que
s’adjunh coma Annèxe en expedient corresponent

Tresau.-  Publicar  en  BOP  de  Lleida,  en  DOGC,  en  pannèu  d’anoncis  e  ena  sedença
electronica dera Corporacion aguestes plantilles pendent un tèrme de quinze (15) dies
obrants  entà  qu’es  persones  interessades  poguen  examinar-lo  e  presentar  possibles
reclamacions e/o allegacions dauant eth Plen. 

En cas de non produsir-se’n cap, aguestes plantilles s’enteneran definitivament aprovades
sense besonh d’ulterior acòrd e se procedirà ara sua publicacion en BOP de Lleida e en
DOGC. En cas contrari, eth Plen dispausarà d’un tèrme d’un (1) mes entà resòlver-les e
aprovar eth pressupòst definitivament. 

Contra aguesta aprobacion definitiva poirà interpausar-se dirèctament recors contenciós
administratiu dauant eth Tribunau Superior de Justícia de Catalunya en tèrme de dus (2)
mesi  a  compdar  de  londeman  dera  publicacion  des  plantilhes  en  BOP  de  Lleida  e  en
DOGC, recors que non suspenerà per eth madeish era aplicacion der acòrd.

Quatau.-  Traméter  ua  còpia  d’aguest  acòrd  e  deth  sòn  expedient  d’aprobacion  ath
Departament de Presidéncia dera Generalitat de Catalunya e ara Delegación Territorial
deth Ministerio de Economía y Hacienda as efèctes previsti  en article 169 deth Reiau
Decret legislatiu 2/2004, de 5 de març.

Cincau.- Publicar aguesti acòrds en Portau dera Transparéncia dera Corporacion. 

Siesau.-  Facultar  ara  Sindica  d’Aran,  en  nòm  e  representacion  deth  Conselh,  entara
signatura  de  toti  es  documents  publics  e/o  privats  que  siguen  de  besonh  entà  her
efectives era tramitacion e execucion d’aguesti acòrds.

Era  Sindica  d’Aran,  Mgfca.  Sra.  Maria  Vergés  Pérez,  informe  que  non  i  a  guaires
modificacions respècte ar an anterior.

3au.-  APROBACION  INICIAU,  SE  PROCEDÍS,  DETH  PRESSUPÒST  GENERAU
CONSOLIDAT DETH CONSELH GENERAU D’ARAN ENTAR EXERCICI 2026.-

Cossent damb çò que dispausen er article 28.2.e) dera Lei 1/2015, de 5 de hereuèr, deth
Regim Especiau d’Aran; er article 112 dera Lei 7/1985, de 2 d’abriu, Reguladora des Bases
de Regim Locau; er article 50.k) e .i) e er article 283 deth Decret Legislatiu 2/2003, de 28
d’abriu, peth quau s’apròve eth Tèxte Rehonut dera Lei Municipau e de Regim Locau de
Catalunya; es articles 168 e 169 deth Reiau Decret Legislatiu 2/2004, de 5 de març, peth
quau s’apròve eth Tèxte Rehonut dera Lei Reguladora des Isendes Locaus; er article 28
deth Reiau decret 500/1990, de 20 d’abriu, peth quau se desvòlope eth Capítol Prumèr
deth Títol Siesau dera Lei 39/1998, de 28 de deseme; e er art.  11.1.a) dera Lei 19/2014,
deth 29 de deseme, de Transparéncia, Accés ara Informacion Publica e Bon Govèrn.

Vist er acòrd deth Plen deth Conselh Generau d’Aran de data 8 de noveme de 2024, peth
quau  s’aprovèc  era  acceptacion  dera  adscripcion  deth  Consorci  LEADER  PIRINEUS
OCCIDENTAL ath Conselh Generau d’Aran a compdar der 1 de gèr de 2025.

Vist er article 122 dera Lei 40/2015, d’1 d’octubre, de regim juridic deth sector public,
que  regule  eth  regim  pressupostari,  de  comptabilitat,  contròtle  economic-financèr  e
patrimoniau.

Cossent damb tot çò expausat e vist eth dictamen positiu dera Comission Informativa
Permanenta de Servicis Generaus deth Conselh Generau d’Aran de data 23 de març de
2026, se prepause ath Plen era aprobacion iniciau deth pressupòst generau consolidat
deth Conselh Generau d’Aran entar exercici 2026.

Un viatge sosmetuda era prepausa a votacion e debat, s’obtien sèt (7) vòts a favor dera
sindica e des conselhèrs Mgfc. Sr.  Francisco Bruna Capel, Mgfc. Sr.  Javier Cavero Sáez,
Mgfca.  Sra.  Maria Menis Farré,  Mgfc.  Sr.  Oriol  Sala Sánchez,  Mgfc.  Sr.  Andreu  Cortés
Labrid e Mgfc. Sr. José Luis Boya Alòs e quate (4) abstencions des conselhèrs Mgfca. Sra.
Ròsa Maria Salgueiro Pujòs, Mgfc.  Sr.  César Ruiz-Canela Nieto, Mgfc.  Sr.  Óscar Canut
Consul e Mgfc. Sr. Francisco José Rodríguez Berart, pera quau causa s’acòrde per majoria
absoluta des membres presents deth totau de tretze (13) que formen era Corporacion:

Prumèr.-  Aprovar  iniciauments  eth  Pressupòst  Generau  Consolidat  deth  Conselh
Generau d’Aran entar exercici 2026, atau coma es Bases d’execucion deth pressupòst, era
Memòria  explicativa  e  es  informes  economicofinancèrs  que  s’adjunhen  en  expedient
corresponent  que,  resumit  per capitols  e  entà cadun  des  organismes e empreses que
l’intègren ei çò que seguís:

CONSELH GENERAU D’ARAN

PRESSUPÒST D’INGRÈSSI 2026
A) Operacions Correntes
Capitol Denominacion Euros
3 Taxes e d’auti ingrèssi 3.759.087,60 €
4 Transferéncies correntes 44.447.508,27 €
5 Ingrèssi patrimoniaus 325.230,87 €
Totau Operacions Correntes 48.531.826,74 €

B) Operacions de Capitau
Capitol Denominacion Euros
7 Transferéncies de capitau 958.000,00 €
Totau Operacions de Capitau 958.000,00 €
TOTAU INGRÈSSI: 49.489.826,74 €

PRESSUPÒST DE DESPENES 2026
A) Operacions Correntes
Capitol Denominacion Euros
1 Despenes de personau 7.251.430,00 €
2 Despenes en bens corrents e servicis 11.034.239,69 €
3 Despenes financères 24.898,80 €
4 Transferéncies correntes 29.310.538,25 €
5 Hons de Contingencia 0,00 €
Totau Operacions Correntes 47.621.106,74 €

B) Operacions de Capitau
Capitol Denominacion Euros
6 Inversions reaus 1.726.220,00 €
7 Transferéncies de capitau 142.500,00 €
9 Passius financèrs 0,00 €
Totau Operacions de Capitau 1.868.720,00 €

TOTAU DESPENES: 49.489.826,74 €

TOTAU PRESSUPÒST “CONSELH” 49.489.826,74 €

ORGANISME AUTONÒM LOCAU 
“FOMENT TORISME VAL D’ARAN”
PRESSUPÒST D’INGRÈSSI 2026

A) Operacions Correntes
Capitol Denominacion Euros

3 Taxes e d’auti ingrèssi 43.500,00 €
4 Transferéncies correntes 948.000,00 €
5 Ingrèssi patrimoniaus 2.000,00 €

Totau Operacions Correntes 993.500,00 €
TOTAU INGRÈSSI: 993.500,00  €

PRESSUPÒST DE DESPENES 2026
A) Operacions Correntes
Capitol Denominacion Euros

1 Despenes de personau 424.500,00 €
2 Despenes en bens corrents e servicis 546.050,00 €
3 Despenes financères 1.700,00 €
4 Transferéncies corrents 15.000,00 €
5 Hons de contingència 0,00 €

Totau Operacions Correntes 987.250,00 €

B) Operacions de Capitau
Capitol Denominacion Euros

6 Inversions reaus 6.250,00 €
Totau Operacions de Capitau 6.250,00 €
TOTAU DESPENES: 993.500,00  €

TOTAU PRESSUPÒST “FTVA” 993.500,00  €

ORGANISME AUTONÒM LOCAU 
“SERVICI ARANÉS DE BENÈSTER E SALUT”

PRESSUPÒST D’INGRÈSSI 2026
A) Operacions Correntes
Capitol Denominacion Euros

3 Taxes e d’auti ingrèssi 542.500,00 €
4 Transferéncies correntes 23.400.000,00 €
5 Ingrèssi patrimoniaus 8.500,00 €

Totau Operacions Correntes 23.951.000,00 €

B) Operacions de Capitau
7 Transferéncies de capitau 0,00 €

Totau Operacions de Capitau 0,00 €
TOTAU INGRÈSSI: 23.951.000,00 €

PRESSUPÒST DE DESPENES 2026
A) Operacions Correntes

Capitol Denominacion Euros
1 Despenes de personau 468.000,00 €
2 Despenes en bens corrents e servicis 407.800,00 €
3 Despenes financères 3.305,37 €
4 Transferéncies correntes 23.026.294,63 €
5 Hons de Contingencia 0,00 €

Totau Operacions Correntes 23.905.400,00 €

B) Operacions de Capitau
Capitol Denominacion Euros

6 Inversions reaus 15.600,00 €
7 Transferéncies de capitau 30.000,00 €

Totau Operacions de Capitau 45.600,00 €
TOTAU DESPENES: 23.951.000,00 €

TOTAU PRESSUPÒST “SABS” 23.951.000,00 €

SOCIETAT MERCANTILA 
“POMPIÈRS·EMERGÉNCIES SL”

PREVISION D’INGRÈSSI E DESPENES 2026
INGRÈSSI EUROS DESPENES EUROS

Chifra de negòcis 4.138.636,25 € Despenes personau 3.505.393,36 €
D’autes despenes 
d’explotacion 628.442,78 €
Despenes 
Financeres 4.800,11 €
Amortizacions 0,00 €

Totau Ingrèssi 4.138.636,25 € Totau Despenes 4.138.636,25 €

SOCIETAT MERCANTILA 
“ARAN SALUT, SERVICIS ASSISTENCIAUS INTEGRATS SL”

PREVISION D’INGRÈSSI E DESPENES 2026
INGRÈSSI EUROS DESPENES EUROS

D’explotacion 23.037.017,03 € Despenes personau 15.271.663,97 €
Variacion
existéncies 0,00 €

Consum explotacion
6.219.181,08 €

Imputacion 
subvencions

298.409,34 € D’autes despenes 
d’explotacion 1.475.424,64 €
Tributs i taxes 4.310,96 €
Dot. amortiz 364.845,72 €

Totau ingrèssi 23.335.426,37 € Totau Despenes 23.335.426,37 €

Dusau. Restar ASSABENTAT des pressupòsti entar an 2026 des Consòrcis adscrits ath
sector public deth Conselh Generau d’Aran, qu’an aprovat es sòns pressupòsti següents:

CONSÒRCI LEADER PIRINEUS OCCIDENTAL

PRESSUPÒST D’INGRÈSSI 2026
A) Operacions Correntes
Capitol Denominacion Euros

3 Taxes e d’auti ingrèssi 0,00 €
4 Transferéncies correntes 461.250,55 €
5 Ingrèssi patrimoniaus 0,00 €
Totau Operacions Correntes 461.250,55 €

B) Operacions de Capitau
Capitol Denominacion Euros
7 Transferéncies de capitau 0,00 €
Totau Operacions de Capitau 0,00 €
TOTAU INGRÈSSI: 461.250,55 €

PRESSUPÒST DE DESPENES 2026
A) Operacions Correntes
Capitol Denominacion Euros
1 Despenes de personau 288.450,00 €
2 Despenes en bens corrents e servicis 132.820,55 €
3 Despenes financères 300,00 €
4 Transferéncies correntes 3.680,00 €
5 Hons de Contingencia 0,00 €
Totau Operacions Correntes 425.250,55 €

B) Operacions de Capitau
Capitol Denominacion Euros
6 Inversions reaus 36.000,00 €
7 Transferéncies de capitau 0,00 €
9 Passius financèrs 0,00 €
Totau Operacions de Capitau 36.000,00 €
TOTAU DESPENES: 461.250,55 €

Tresau.-  Publicar  en  BOP  de  Lleida,  en  DOGC,  en  pannèu  d’anoncis  e  ena  sedença
electronica  dera Corporacion  aguest pressupòst generau pendent un tèrme de quinze
(15)  dies  obrants  entà  qu’es  persones  interessades  poguen  examinar-lo  e  presentar
possibles reclamacions e/o allegacions dauant eth Plen. 

En  cas  de  non  produsir-se’n  cap,  aguest  Pressupòst  Generau  Consolidat  s’entenerà
definitivament aprovat sense besonh d’ulterior acòrd e se procedirà ara sua publicacion
resumida per capitols en BOP de Lleida e en DOGC. En cas contrari, eth Plen dispausarà
d’un tèrme d’un (1) mes entà resòlver-les e aprovar eth pressupòst definitivament. 

Contra aguesta aprobacion definitiva poirà interpausar-se dirèctament recors contenciós
administratiu dauant eth Tribunau Superior de Justícia de Catalunya en tèrme de dus (2)
mesi a compdar de londeman dera publicacion resumida per capitols en BOP de Lleida e
en DOGC, recors que non suspenerà per eth madeish era aplicacion der acòrd.

Quatau.-  Traméter  ua  còpia  deth  pressupòst  e  deth  sòn  expedient  d’aprobacion  ath
Departament de Presidéncia dera Generalitat de Catalunya e ara Delegación Territorial
deth Ministerio de Economía y Hacienda as efèctes previsti  en article 169 deth Reiau
Decret legislatiu 2/2004, de 5 de març.

Cincau.- Publicar aguesti acòrds en Portau dera Transparéncia dera Corporacion. 

Siesau.-  Facultar  ara  Sindica  d’Aran,  en  nòm  e  representacion  deth  Conselh,  entara
signatura  de  toti  es  documents  publics  e/o  privats  que  siguen  de  besonh  entà  her
efectives era tramitacion e execucion d’aguesti acòrds.

Era Sindica d’Aran, Mgfca. Sra. Maria Vergés Pérez, arregraís as servicis d’intervencion e
economia eth trabalh realizat entà presentar eth pressupòst.

Informe  der  impòrt  totau  deth  pressupòst,  qu’ei  de  49.489.826,74  €,  e  ara  seguida
explique eth pressupòst der organisme autonòm locau “Foment Torisme Val d’Aran”. Ne
remèrque eth cambi en impòst sus es estades en establiments toristics, se prevé recéber
un  50%  mès  e  dempús  qu’era  Generalitat  de  Catalunya  modifique  er  impòst  mos
permeterà aplicar aguesti impòrts en d’auti encastres.

En Servici Aranés de Benèster e Salut i  a un aument important respècte ar an passat,
aguest servici ei eth que mès recorsi a de besonh, se hè ua transferéncia de 23 milions,
damb un  increment  miei  annau  d’1,3  milions,  er  increment  mès  important  se deu  ara
contractacion de personau e ara atencion farmacologica,  ei  prevista era inversion ena
codina der espitau, que se licitarà lèu, se premanís un plan de contencion dera despena,
calerà veir era evolucion deth pressupòst.

S’a  pactat  damb  era  Generalitat  establir  un  mecanisme  entà  valorar  era  despena  de
farmàcia, qu’ei fòrça importanta e valorar er increment que s’a de produsir.

Per çò que hè as despenes de personau s’an aplicat es increments previsti  en convèni
SISCAT, era evolucion a estat de 2024 a 2026 de 960.000 € a 1.797.000 € en 2025 e
2.000.000 € en 2026.

Per çò que hè a Pompièrs Emergéncies SL, explique era prevision d’ingrèssi e despenes e
qu’era  inversion  mès  importanta  ei  er  aqueriment  d’un  veïcul  pesant,  era  autoescala,
licitacion que setmanes endarrèr demorèc desèrta e que calerà tornar a licitar e damb
aguest pressupòst se prevé un aument dera partida entà tornar a licitar.

E eth Consòrci Leader Pirineus Occidental, que s’a adscrit aguesta legislatura, ei adscrit
ath Conselh Generau d’Aran damb un pressupòst de 461.250,55 €.

Ara seguida explique qu’es ingrèssi deth Conselh Generau d’Aran provien des taxes que
requècte eth madeish Conselh Generau d’Aran, deth finançament dera Generalitat e deth
Ministèri de Transicion Energetica e Repte Demografic.

Per çò que hè as despenes, s’amplie era partida d’estudis e trabalhs tecnics a urbanisme
entà  contractar  servicis  tecnics,  se  preven  es  intervencions  enes  EDAR  de  Canejan  e
Bagergue, a on i a previst finançament entara ACA, per çò que hè ath servici de gestion de
residus urbans ei de 2.589.000 €.
En Miei Ambient se prevé ua despena importanta en capítol 1, entà regularizar diuèrses
places d’agents d’acòrd damb es instruccions dera Generalitat d’anar extinguint es places
de C2 14 de cap as de C1 14.

Se mantien es aportacions enes agropacions ramadères de Casau e Vilamòs.

Era partida de manteniment de refugis ara passe a èster gestionada peth Departament
d’Espòrts.

S’amplie  era  partida  de  collaboracion  damb  es  associacions  ramadères  e  eth  convèni
damb era Universitat Autònoma de Barcelona entara fauna sauvatja e ena gestion deth
projècte dera Resèrva dera Biosfèra.

Se manten era subvencion dirècta ena Societat de Caça e Pesca dera Val d’Aran.

S’invertís  40.000  €  en  centre  d’emmagazematge  de  biomassa,  qu’entrarà  en
foncionament enes mesi que vien.

Per çò que hè ath sector d’assisténcia sociau primària, se mantien es partides d’ajuda ara
proteccion ara infància, tanben eth convèni de collaboracion damb eth centre ADDA, es
partides d’ajudes d’urgéncia sociau e aumente era partida d’ajudes tàs minjadors escolars.

En joenessa se prevé era collaboracion damb era entitat Aran Thal entara organizacion
des colònies d’estiu.

En sector de musèus e arts plastiques, se preven inversions ena museïzacion deth castèth
de Les, intervencions ena glèisa de Sant Joan d’Arties entà apariar es deficiéncies qu’an
apareishut.

En  promocion  culturau,  se  manten  era  collaboracion  damb  era  Fondacion  Musèu
Etnologic e i a dus convènis naui, damb era Associacion Aran des Arts, entà trabalhs de
residéncia artistica e projèctes relacionadi damb eth territòri e era cultura e damb era
entitat Era Pastorala de Comenges entà desvolopar es intercambis culturaus entre era
part gascona e era Val d’Aran.

Per çò que hè ara promocion e foment der espòrt, se continue collaborant en eveniments
esportius e damb er Ajuntament de Vielha e Mijaran entath manteniment deth Palai de
Gèu,  e  continue  era  collaboracion  damb  es  entitats  esportives  dera  Val  d’Aran;  atau
madeish, se manten era partida de bèques de naut rendiment entath foment der espòrt
d’elit.

Se prevé ua aportacion ath Conselh Esportiu de 24.000 €.

Tanben  continuaràn  es  convènis  nominatius de supòrt  ath  Hoquei Gèu,  esquí  escolar,
Escòla de fotbòl de Baish Aran, eth Club Atletic Val d’Aran e eth Club Ciclista Val d’Aran.

Per çò que hè ath manteniment des estructures agropecuàries s’aumente leugèrament
era partida en Aucider dera Val d’Aran, qu’artenh es 200.000,00 € e era collaboracion
damb  era Associacion de ramadèrs entara potenciacion dera sua preséncia enes hèires
ramadères.
En airau de Torisme subergés eth Convèni damb era Associació Catalana de Turisme e eth
convèni damb Baqueira Beret entath manteniment des oficines de Madrid e Tolosa.

En  sector  deth  desvolopament  empresariau,  destaque  era  partida  deth  loguèr  dera
bastissa  deth  CEI  de  Casau,  tanben  es  aportacions  deth  Ministèri  entara  Transicion
Ecologica  e  Repte  Demografic,  entath  foncionament  deth  Hub  d’Innovacion  e  era

collaboracion en projècte Ovihuec damb er Ajuntament de Vilamòs e era partida entath
desvolopament deth Plan de gestion deth paisatge en qué ja s’a començat a trabalhar.

Finaument,  cau  parlar  tanben  deth  manteniment  des  partides  relacionades  damb  eth
Centre de Lauegi dera Val d’Aran; se prevé alongar un mes mès es contractes laboraus
deth personau entà que poguen finalizar es trabalhs un còp acabada era sason d’iuèrn.

Aguestes serien es partides mès importantes deth pressupòst e demane se bèth un a
quauqua qüestion o desire bèth aclariment.

Era conselhèra, Mgfca. Sra. Ròsa Maria Salgueiro Pujòs (CDA-PNA), da es gràcies e ditz
qu’ena Comission Informativa ja s’expliquèc damb detalh totes es partides, mès dat que
non an participat ena elaboracion deth pressupòst, eth sòn grop s’abstierà.

Ara seguida comente qu’es 2 milions d’euros en qué se prevé qu’aumente era aportacion
dera Generalitat cau auer en compde qu’aguesta encara non a aprovat eth pressupòst.

Era  Sindica  d’Aran,  Mgfca.  Sra.  Maria  Vergés  Pérez,  respon  qu’èm  ara  demora  dera
aprobacion  des  pressupòsti  dera  Generalitat,  en  tot  cas  eth  compromís  ei  mantier
aguesta aportacion.

4au.- APROBACION, SE PROCEDÍS, DERA DECLARACION DE SERVICIS ESSENCIAUS
E SECTORS PRIORITARIS ENTAR AN 2026, AS EFÈCTES DE ÇÒ QUE PREVÉ ERA LEI
6/2018, DE 3 DE JUNHSÈGA, DE PRESSUPÒSTI GENERAUS DER ESTAT ENTAR AN
2018.-

Dat  qu’en  data  30  de  deseme  se  dictèc  eth  Reiau  Decret  Lei  20/2011  de  mesures
urgentes en matèria pressupostària, tributària e financèra entara correccion deth deficit
public e qu’er article 3 dera nomentada norma, sus era aufèrta publica d’aucupacion o
aute instrument similar de gestion dera provision de besonhs de personau, establís en sòn
apartat  dusau,  damb  caractèr  basic,  que  pendent  er  an  2012  non  se  procedirà  ara
contractacion  de  personau  temporau,  ne  ath  nomentament  de  personau  estatutari
temporau o de foncionaris interins dehòra de casi excepcionaus e entà corbir besonhs
urgènts e inajornables que se restringiràn as sectors, foncions e categories professionaus
que se consideren i qu’afecten ath foncionament des servicis publics essenciaus.

Vista,  coma  referéncia,  era  regulacion  desvolopada  pera  Administracion  Generau  der
Estat e dera Generalitat de Catalunya, a trauèrs des respectives leis pressupostàries, e es
Acòrds de Govèrn de 2 de hereuèr de 2012, sus contencion de plantilhes e limitacions
enes nomentaments e contractacion de personau temporau, e de 27 de març de 2012,
d’aprobacion  deth  Plan  d’Aucupacion  Publica  e  Lei  5/2012,  del  20  de  març,
d’acompanhament des Pressupòsti dera Generalitat de Catalunya.

Atau madeish, era Lei 36/2014, de 26 de deseme, de pressupòsti generaus der Estat entar
an  2015,  per  çò  que  hè  ara  contractacion  de  personau  laborau  temporau  e  ath
nomentament  de  foncionaris  interins  pendent  er  exercici,  se  mantie,  enes  madeishi
tèrmes qu’enes ans anteriors era sua impossibilitat, exceptat d’aqueri casi excepcionaus e
entà  corbir  besonhs urgènts  e  inajornables,  que  se restringiràn  as sectors,  foncions  e
categories professionaus que se considèren prioritàries o qu’afecten ath foncionament
des servicis publics essenciaus. 

Conselh Generau d’Aran www.conselharan.org 
Plaça d’Aran, 1-2 Núm. Registre entitat 0609018
25530 Vielha CIF P7500011G



Era  Lei  6/2018,  de  3  de  junhsèga,  de  pressupòsti  generaus  der  Estat  entath  2018,
flexibilize  cèrts  preceptes  dera  contractacion  de  personau  (taxa  reposicion  enquià  un
100%, art.19.un.3) però tanben manteng es restriccions ara contractacion de personau
laborau temporau e ath nomentament de foncionaris interins, atribusint ad aguesta un
caracter  rigorosament  excepcionau  e  vinculan-t’ac  a  besonhs  urgents  e  inajornables.
(art.19.dus).

En  exercici  2026,  e  ara  demora  dera  aprobacion  des  pressupòsti  generaus  der  Estat
entath  2026,  era  situacion  economica  hè  de  besonh  contunhar  en  tot  incidir  en
compliment  des  principis  d’austeritat,  contencion  e  rigor  en  matèria  dera  despena
publica, en tot contunhar damb es critèris de gestion més racionau des recorsi economics
destinadi  entara  contractacion  de  personau  que  s’a  realizat  enquia  ara  per  part  deth
Conselh Generau d’Aran enes anteriors exercicis. 

A despiet de tot açò, era gestión eficaça des servicis fonamentaus deth Conselh Generau
d’Aran  requerís  establir  mecanismes  que  permeten,  de  forma  excepcionau,  era
contractacion temporau, damb era finalitat de dar responsa, enes sectors prioritaris as
besonhs que sorgisquen pendent er exercici. 

Dat  que  pendent  es  darrèri  ans  s’an  realizat,  entre  d’autes,  mesures  de  limitacion  e
racionalizacion dera despena de personau coma es següentes: 

- Amortizacion d’aqueri lòcs de trabalh vacants que demoren sense cobertura e non
responen as exigéncies objectives e organizatives des diferenti servicis

- Revision periodica deth catalòg de lòcs de trabalh e era sua adeqüacion as besonhs
organizatius  mejançant  era  reestructuracion  des  atribucions  des  servicis  e  era
redistribucion d’efectius

- Adaptar era plantilha as besonhs reaus de cada servici
- Reduccion substanciau des ores extraordinàries e es servicis extraordinaris, sense

retribucion
- Revision  e  adaptacion  dera  RLT  deth  Conselh  Generau  as  besonhs  dera

Corporacion, pendent de realizar

Dat  qu’eth  Plen  deth  Conselh  Generau  d’Aran,  enes  darrèri  ans  a  vengut  aprovant
aguesta declaracion de servicis publics essenciaus amassa damb es pressupòsti generaus
dera Corporacion.

En tot considerar,  qu’era aplicacion ath Conselh Generau d’Aran deth Reiau Decret Lei
20/2011,  per  çò  que  hè  ara  determinacion  des  sectors,  foncions  e  categories
professionaus prioritàries o qu’afècten eth foncionament des servicis publics essenciaus,
se  pòt  reglamentar  peth  pròpri  Conselh  Generau  d’Aran  en  usatge  dera  potestat
organizativa e deth principi d’autonomia locau qu’establissen es articles 137 e 140 dera
Constitucion Espanhòla, era Carta Europèa d’Autonomia Locau de 15 d’octobre de 1985
e ratificada per Esturment de 20 de gèr de 1988 e eth Títol I dera Lei 7/1985, de 2 d’abriu,
Reguladora des Bases de Regim Locau.

Cossent damb tot çò expausat e vist eth dictamen positiu dera Comission Informativa
Permanenta de Servicis Generaus deth Conselh Generau d’Aran de data 23 de març de
2026,  se  prepause  ath  Plen  era  aprobacion dera  declaracion  de  servicis  essenciaus  e

sectors prioritaris entar an 2026, as efèctes de çò que prevé era Lei 6/2018, de 3 de
junhsèga, de Pressupòsti Generaus der Estat entar an 2018.

Un viatge sotmetuda era prepausa a votacion e debat, s’obtien onze (11) vòts a favor dera
sindica e des conselhèrs Mgfc. Sr.  Francisco Bruna Capel, Mgfc. Sr.  Javier Cavero Sáez,
Mgfca.  Sra.  Maria Menis Farré,  Mgfc.  Sr.  Oriol  Sala Sánchez,  Mgfc.  Sr.  Andreu  Cortés
Labrid, Mgfc. Sr. José Luis Boya Alòs, Mgfca. Sra. Ròsa Maria Salgueiro Pujòs, Mgfc. Sr.
César  Ruiz-Canela  Nueto,  Mgfc.  Sr.  Òscar  Canut  Cónsul  e  Mgfc.  Sr.  Francisco  José
Rodríguez  Berart  pera  quau  causa  s’acòrde  per  unanimitat  des  onze  (11)  membres
presents deth totau de tretze que formen era Corporacion:

Prumèr.- Declaracion de servicis publics essenciaus
Se declaren servicis publics essenciaus deth Conselh Generau d’Aran as efèctes previsti
en article 3 deth Reiau Decret Lei 20/2011 e per article 23 dera Lei 17/2012 es següents:

- Tota  activitat  adreçada  entà  assegurar  eth  compliment  des  servicis  minims  e
obligatoris enonciats en article 26 dera Lei 7/1985, de 2 d’abriu, Reguladora des
Bases de Regim Locau, que realize eth Conselh Generau d’Aran: recuelhuda de
residus, limpiesa viària, accés as nuclèus de poblacion, proteccion civila, servicis
sociaus, prevencion e escandiments de huecs

- Era atencion d’urgéncies e emergéncies de tot tipe
- Era actualizacion, revision e custòdia deth padron de lordères
- Era foncion de fe publica e assessorament legau preceptiu
- Tota activitat relacionada damb eth domèni de competéncia de Sanitat, cossent

damb es diuèrsi decrets de transferéncia de competéncies en matèria de Sanitat
- Tota activitat relacionada damb eth domèni de competéncia de Servicis Sociaus,

cossent damb es diuèrsi decrets de transferéncia de competències en matèria de
Servicis Sociaus

- Tota  activitat  dirigida  tà  impulsar  era  activitat  toristica,  culturau  e  museistica,
coma potenciaus generadors de creacion e aucupacion

- Mantieniment e conservacion de camins, sendèrs e pistes forestaus
- Era  foncion  de  contraròtle  e  fiscalizacion  intèrna  dera  gestion  economica-

financèra e pressupostària
- Es servicis de comptabilitat, tresaureria e requeptacion
- Es  Servicis  Sociaus  vinculadi  a  prestacions  garantides  en  desvolopament  der

article 25 dera Lei 12/2007, d’11 d’octobre, de Servicis Sociaus 
- Era custòdia e sauvaguarda des hons documentaus
- Era dubertura ath public e seguretat des edificis dera Corporacion

Respècte d’aguesti servicis auràn era consideracion d’essenciau es categories e foncions
que se consideren de besonh entà garantir era sua prestacion, laguens des ràtios minimes
e damb es dotacions estrictament imprescendibles entà amiar-les a tèrme. 

Dusau.- Declaracion d’airaus o sectors prioritaris
Se  declaren  prioritàris  es  següents  airaus  o  sectors,  damb  relacion  as  categories  e
foncions que se considèren de besonh entà garantir es foncions essenciaus atribuïdes ath
Conselh Generau d’Aran:
- Servicis de supòrt e assisténcia as organismes de govèrn dera Coporacion
- Servicis de contractacion administrativa, logistica e informatica
- Servicis de recorsi umans e organizacion
- Servicis de supòrt e defensa jurídica

- Servicis d’archiu e registre de documentacion
- Servicis de tramitacion e gestion electronica de procediments administratius
- Servicis de mantieniment d’installacions, equipaments e vies publiques
- Servicis d’informacion e gestion toristica e culturau
- Servicis sòcio-sanitaris
- Er Archiu Generau d’Aran

Tresau.- Directritzes que regissen era cobertura de besonhs de personau

a) Es  besonhs  de  personau  que  se  generen  pendent  er  exercici  2026  s’atieràn,
prioritàriament,  damb  eth  personau  pròpri  dera  Corporacion,  e  a  trauèrs  des
sistèmes legauments previsti de provision de lòcs de trabalh e mobilitat intèrna A
mès des sistèmes de provision  definitiva,  se poderà  considerar  era assignacion
provisionau  de  lòcs  de  trabalh  mejançant  procediments-expedients
d’adscricpcion  provisionau,  atribucion  temporau  de  foncions  e  comissions  de
servici  en  cas  de  foncionaris  de  carrèra  e  de  mobilitat  o  modificacion  des
condicions de trabalh en cas deth personau laborau.

b) Non se procedirà ath nomenament de foncionaris interins ne ara contractacion
deth personau temporau, exceptat que se tracte d’un supausat urgent e que non
se  pòt  ajonar.  Aquesta  excepcion  s’aplicarà  sonque  en  relacion  as  servicis,
foncions  e  categories  qu’era  Corporacion  a  determinat  coma  prioriàries  o
essenciaus. En quinsevolh cas, auràn era durada estrictament de besonh.

Quatau.- Domeni d’aplicacion

Aguesta  normativa  ei  d’aplicacion  en  tot  eth  sector  public  que  depen  deth  Conselh
Generau d’Aran.

Cincau.- Transitorietat dera mesura

Aguest  acòrd  serà  revisat  en  moment  dera  entrada  en  vigor  dera  Lei  de  pressupòsti
generaus der Estat entath 2026, entà ajustar-ne eth contiengut as previsions d’aguesta se
procedís.

E, en non auer mès ahèrs a tractar, se lhèue era session dera quau, entara constància e
validesa de tot çò  que  s’a  acordat,  estieni  aguesta  acta signada  pera  sindica  e  jo,  eth
secretari generau, que ne dongui fe.

Vist e platz
Eth secretari generau Era sindica

